
				ਇਸ ਸਫ਼ੇ ਦੀ ਪਰੂਫ਼ਰੀਡਿੰਗ ਕੀਤੀ ਗਈ ਹੈ

ਲਹਿੰਦੀ ਪੰਜਾਬੀ 'ਸ਼ਬਦ-ਕੋਸ਼'






ਪਿਲਦਾ: ਥਾਪੀ ਮਾਰਦਾ

ਮੈਕੂੰ ਸ਼ਰਮ ਮਾਰਦੀ ਪਈ ਤੇ ਤੂ ਭਿੜਨੇ ਕੂੰ ਪਿਲਦਾ ਪਿਐਂ।

(ਮੈਨੂੰ ਸ਼ਰਮ ਮਾਰੀ ਜਾਂਦੀ ਹੈ ਤੇ ਤੂੰ ਲੜਨ ਨੂੰ ਥਾਪੀ ਮਾਰ ਰਿਹਾ ਹੈਂ) 

ਪੀਲੂ: ਪੀਲ੍ਹਾਂ

ਕਿੱਡੇ ਗਏ ਵਣ ਤੇ ਜਾਲ੍ਹਾਂ ਤੇ ਕਿੱਡੇ ਗਈਆਂ ਪੀਲੂੰ ਤੇ ਡੇਲੇ।

(ਵਣਾਂ ਤੇ ਜਾਲਾਂ ਕਿਧਰ ਗਏ ਤੇ ਪੀਲ੍ਹਾ ਤੇ ਡੇਲੇ ਕਿਧਰ) 

ਪੁਸਤਾ/ਪੁਸਤੀ: ਸਹਾਰਾ

ਕੰਧ ਖੁਰਦੀ ਤੇ ਧ੍ਰੰਵਦੀ ਪਈ ਹੈ, ਪੁਸਤਾ/ਪੁਸਤੀ ਚਾੜੂੰ।

(ਕੰਧ ਖੁਰਦੀ ਤੇ ਉਲਰਦੀ ਪਈ ਹੈ, ਸਹਾਰਾ ਚੜਾਈਏ) 

ਪੁਸ਼ਤੀ/ਪੁਸ਼ਤੈਨੀ: ਵਿਰਾਸਤੀ

ਇੰਤਕਾਲ ਵਿਚ ਪੁਸ਼ਤੀ/ਪੁਸ਼ਤੈਨੀ ਜ਼ਮੀਨ ਬੋਲਦੀ ਹੈ।

(ਇੰਤਕਾਲ ਵਿਚ ਵਿਰਾਸਤੀ ਜ਼ਮੀਨ ਦਰਜ ਹੈ) 

ਪੁਖ਼ਤਾ ਪੱਕਾ

ਹਵਾਈ ਸਫਰ ਵਿਚ ਬਚਾਅ ਦੇ ਪੁਖਤਾ ਇੰਤਜ਼ਾਮ ਨੇ।

(ਹਵਾਈ ਸਫਰ ਵਿਚ ਬਚਾਅ ਦੇ ਪੱਕੇ ਪ੍ਰਬੰਧ ਨੇ) 

ਪੁਗਣਾ: ਵਾਰਾ ਖਾਣਾ

ਸਾਕੂੰ ਇਹ ਮਾਂਘਾ ਸੌਦਾ ਨਹੀਂ ਪੁਗਦਾ।

(ਸਾਨੂੰ ਇਹ ਮਹਿੰਗਾ ਸੌਦਾ ਵਾਰਾ ਨਹੀਂ ਖਾਂਦਾ) 

ਪੁੱਚ ਪੁੱਚ ਕਰਨਾ: ਲਾਰਾ ਲੱਪਾ

ਪੁੱਚ ਪੁੱਚ ਕੀਤਿਆਂ ਗਲ ਵਿਗੜ ਖੜੋਸੀਆ।

(ਲਾਰੇ ਲੱਪੇ ਨਾਲ ਗਲ ਵਿਗੜ ਜਾਊਗੀ) 

ਪੁੱਠ ਚਾੜ੍ਹਨੀ: ਝੋਲ ਚੜ੍ਹਾਉਣੀ

ਸੋਨੇ ਦੀ ਪੁੱਠ ਚਾੜ੍ਹ ਕੇ ਝੂਠੇ ਗਾਹਣੇ ਢੋਏ ਹਿਨੇ।

(ਸੋਨੇ ਦੀ ਝੋਲ ਚੜ੍ਹਾ ਕੇ ਨਕਲੀ ਗਹਿਣੇ ਪਾਏ ਹੈਨ) 

ਪੁਣਨਾ: ਗਾਲਾਂ ਦੇਣੀਆਂ

ਅੰਮਾ ਹਰ ਵੇਲੇ ਮੈਂਡੇ ਪਿਉ ਭਿਰਾ ਪੁਣਦੀ ਰਾਂਧੀ ਹੇ।

(ਬੇਬੇ ਹਰ ਵੇਲੇ ਮੇਰੇ ਪਿਉ ਭਰਾਵਾਂ ਦੀਆਂ ਗਾਲਾਂ ਦਿੰਦੀ ਹੈ) 

ਪੁੰਨੀ: ਪੂਰੀ ਹੋਈ

ਮਿਲੀ ਹੋਈ ਮੁਹਲਤ ਪੁੰਨੀ ਪਈ ਹੈ, ਰਕਮ ਤਾਰੂੰ ਚਾ।

(ਮਿਲੀ ਹੋਈ ਮੁਹਲਤ ਪੂਰੀ ਹੋ ਗਈ ਹੈ, ਰਕਮ ਤਾਰ ਦੇਊ) 

ਪੁੰਨ ਦਾ ਸਾਕ: ਬਿਨਾਂ ਬਦਲੇ ਦੇ ਰਿਸ਼ਤਾ

ਵੱਟੇ ਸੱਟੇ ਦੇ ਸਾਕਾਂ ਦਾ ਨਹੀਂ ਪੁੰਨ ਦੇ ਸਾਕ ਦਾ ਵੇਲਾ ਹੈ।

(ਅਦਲਾ-ਬਲਦੀ ਦੇ ਰਿਸ਼ਤਿਆਂ ਦਾ ਨਹੀਂ ਬਿਨਾਂ ਬਦਲੇ ਦੇ ਰਿਸ਼ਤੇ ਦਾ ਵੇਲਾ ਹੈ) 

ਪੁਰਖੇ: ਵੱਡੇ ਵਡੇਰੇ

ਔਖੇ ਸੌਖੇ ਥੀਕੇ ਪੁਰਖੇ ਕੁਝ ਜ਼ਮੀਨ ਬਣਾ ਗਏ ਹਨ। 

(ਔਖੇ ਸੌਖੇ ਹੋ ਕੇ ਵਡੇਰੇ ਕੁਝ ਜ਼ਮੀਨ ਬਣਾ ਗਏ ਨੇ)

